ԱՄՓՈՓԱԹԵՐԹ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 15-Ի N 1950-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ առողջապահության նախարարություն
	22.09.2025

	
	ԱԱ/02.2/30799-2025

	Նախագծի վերաբերյալ դիտողություններ և առաջարկություններ չկան։
	

	ՀՀ վարչապետի աշխատակազմի քաղաքացիական ծառայության գրասենյակ
	19.09.2025

	
	46.3/30634-2025

	Նախագծի վերաբերյալ դիտողություններ և առաջարկություններ չկան։
	

	ՀՀ ֆինանսների նախարարություն
	15.10.20225

	
	01/34-2/21407-2025

	Ձեր 12.09.2025թ. N ԱԹ/ԱԿ-3-3/25593-2025 գրությամբ ներկայացված՝ «Հայաստանի Հանրապետության կառավարության 2022 թվականի դեկտեմբերի 15-ի N 1950-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ կառավարության 15.12.2022թ.-ի «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ և լրացումներ կատարելու մասին» N 1950-Ն որոշման 3-րդ կետի պահանջը չկիրառել (ուժը կորցրած ճանաչելու միջոցով) և շարունակել անձի ֆունկցիոնալությունը գնահատող մասնագետների (այսուհետ՝ ԱՖԳ մասնագետ) վարձատրությունը գործավճարի փոխարեն իրականացնել ամսական աշխատավարձի սկզբունքով՝ 4.87 գործակցի կիրառմամբ:
Ըստ Նախագծի հիմնավորման՝ ԱՖԳ մասնագետների վարձատրությունը գործավճարի սկզբունքով սահմանելու հարցը քննարկվել է տարբեր ձևաչափերով և ներկայումս, հաշվի առնելով մի շարք օբյեկտիվ հանգամանքներ, գործավճարի սկզբունքով կազմակերպելը արդյունավետ լինել չի կարող: Այն հիմնականում պայմանավորված է ԱՖԳ մասնագետների ոչ բավարար չափով համալրվածությամբ և գրանցման ռեեստրում համապատասխան մասնագետների սակավությամբ, քանի որ մասնագետների համար նման աշխատանքը գրավիչ չէ (հատկապես ցածր տոկոս են կազմում առավել անհրաժեշտ մասնագետները՝ հոգեբույժներ, վիրաբույժներ, նյարդաբաններ, էրգոթերապիստներ, կինեզիոլոգներ և վերականգնողաբաններ):
Հաշվի առնելով վերոգրյալը՝ հայտնում ենք, որ հիմնավորմամբ բավարար չափով ներկայացված չեն գործավճարի փոխարեն ամսական աշխատավարձի կիրառմամբ ԱՖԳ մասնագետների գրավչության ավելացման նախադրյալներն ու պատճառաբանված հիմնավորումները:
Այս համատեքստում հատկանշական է նաև, որ դեռևս 15.10.2024թ. N ՆՄ/ԱԿ-3-2/31912-2024 գրությամբ ՀՀ ԱՍՀՆ-ի կողմից ներկայացվել էր «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» ՀՀ կառավարության որոշման նախագիծ, որով առաջարկվում էր ԱՖԳ մասնագետների վարձատրությունը կատարել գործավճարի սկզբունքով, որի վերաբերյալ ՀՀ ֆինանսների նախարարության 11.11.2024թ.-ին N 01/34-2/22282-2024 գրությամբ ներկայացվել էին մի շարք դիտարկումներ՝ կարևորելով նաև ՀՀ վարչապետի աշխատակազմի քաղաքացիական ծառայության գրասենյակի դիրքորոշումը, քանի որ վերջինիս է վերապահված պետական մարմիններում աշխատանքի վարձատրության քաղաքականության մշակման գործառույթը:
Հավելենք նաև, որ ըստ Նախագծի հիմնավորման՝ սկսած 2022 թվականի նոյեմբեր ամսից` Սոցիալական հետազոտությունների ազգային ինստիտուտում վերապատրաստվել են 352 մասնագետներ, որոնցից հավաստագիր են ստացել 257-ը, որից որպես գնահատող մասնագետներ ներկայումս աշխատում են 118-ը: Սակայն հիմնավորմամբ պարզաբանված չէ, թե ինչով է պայմանավորված, որ ոչ բոլոր հավաստագրված մասնագետներն են ընդգրկված ԱՖԳ գործընթացներում և ինչու ռեեստրը համալրված չէ բավարար քանակի մասնագետներով:
Վերոգրյալից ակնհայտ է, որ ԱՖԳ մասնագետների թե՛ վարձատրության, թե՛ վերապատրաստման ու ներգրավման իրավակարգավորումներում առկա են խորքային և չբացահայտված խնդիրներ, որոնք կարիք ունեն առավել խորը և համապարփակ ուսումնասիրության: Միաժամանակ, առաջարկում ենք ԱՖԳ մասնագետների վարձատրության հարցը ևս մեկ անգամ քննարկել՝ խորհրդակցելով առողջապահության ոլորտի համապատասխան մասնագետների հետ, ինչպես նաև նպատակահարմարության դեպքում դիտարկել նաև գնահատման գործընթացներում առողջության առաջնային պահպանման կենտրոնների բուժանձնակազմի մասնագետների ներգրավման հնարավորությունը (բացառելով, որ նրանք գնահատումներ կիրականացնեն իրենց տեղամասերում):
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է ի գիտություն։
Նախագծի հիմնավորման մեջ մանրամասն թվարկված են ԱՖԳ մասնագետների վարձատրությունը գործավարձի միջոցով իրականացնելու խնդիրները և հնարավոր ռիսկերը: Դրանք հաշվի չառնելը կարող է հանգեցնել անձի ֆունկցիոնալության գնահատման համակարգի գործունեության խաթարմանը՝ խոչընդոտելով հաշմանդամություն ունեցող անձանց  իրավունքների իրացմանը։ 
Մասնագետներով ապահովելու խնդիրը բազմից քննարկվել է նաև  առողջապահության նախարարության մասնագետների հետ։ Այնուամենայնիվ,  խնդիրները շարունակում են մնալ արդիական, ԱՖԳ մասնագետների   ռեեստրում որոշ մասնագիտացումներով բժիշկների ոչ բավարար չափով համալրվածության պատճառներն ավելի խորքային են, քանի որ որոշ մասնգիտացումներով բժիշկների թիվը սակավ է ողջ առողջապահական համակարգում, հատկապես մարզերում։
Ինչ վերաբերում է այն դիտարկմանը, որ ոչ բոլոր հավաստագրված մասնագետներն են ընդգրկված ԱՖԳ գործընթացներում, տեղեկացնում եմ, որ հավաստագրված  մասնագետներն ԱՖԳ գործընթացներում (ռեեստրում) ընդգրկվելու նպատակով նախ պետք է իրենց ցանկությամբ դիմեն աշխատանքի ընդունվելու համար։
Աշխատանքի ընդունվելիս հաշվի են առնվում նաև ՀՀ օրենսդրությամբ համատեղությամբ աշխատելու դեպքում աշխատաժամանակի մասով սահմանված կարգավորումները։ Բացի այդ, հավաստագիր ստացած մասնագետների մեջ չկան այն անհրաժեշտ մասնագիտացումները, որոնց կարիքը կա։
Ինչ վերաբերում է գնահատման գործընթացներում առողջության առաջնային պահպանման կենտրոնների բուժանձնակազմի մասնագետների ներգրավման հնարավորությունը դիտարկելուն, տեղեկացնում եմ, որ ներկայումս ռեեստրում ընդգրկված են և համատեղության կարգով աշխատում են ինչպես առողջության առաջնային պահպանման կենտրոնների բժիշկներ, այնպես է հիվանդանոցներում աշխատող բժիշկներ։
Հարկ է նշել նաև, որ ԱՖԳ մասնագետների վարձատրությունը գործավճարի սկզբունքով սահմանելու վերաբերյալ նախորդիվ ներկայացված նախագծի առնչությամբ, ՀՀ վարչապետի աշխատակազմի քաղաքացիական ծառայության գրասենյակից ստացվել է դիրքորոշում առ այն, որ նախագծով ներկայացված առաջարկությունները անհամատեղելի են պետական մարմիններում իրականացվող վարձատրության քաղաքականության սկզբունքների և պայմանների հետ։






	ՀՀ արդարադատության նախարարություն
	16.10.2025

	
	27.1/46541-2025

	«Հայաստանի Հանրապետության կառավարության 2022 թվականի դեկտեմբերի 15-ի N 1950-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առարկություններ չունենք:	

	Վարչապետի աշխատակազմի սոցիալական հարցերի վարչություն

	02/11.4/35210-2025

	Նախագծով առաջարկվում է ուժը կորցրած ճանաչել գործող որոշման այն դրույթը, ըստ որի 2026 թվականի հունվարի 1-ից անձի ֆունկցիոնալությունը գնահատող մասնագետների (այսուհետ՝ մասնագետներ) վարձատրությունը պետք է իրականացվի ըստ գործավարձի սկզբունքի: 
Նախագծին կից հիմնավորումը լրացուցիչ քննարկման և պարզաբանման կարիք ունի՝ հաշվի առնելով հետևյալ հանձնարարականները.
1. 02.05.2022թ. վարչապետի մոտ կայացած հաշմանդամության գնահատման համակարգի բարեփոխումների և անձի ֆունկցիոնալության գնահատման համակարգի ներդրման ծրագրի մասին խորհրդակցության Վ/41-2022 արձանագրության 1-ին կետի 2-րդ ենթակետի ա. պարբերությամբ տրված հանձնարարականի համաձայն՝ նախատեսվել էր փորձաքննության գինը դիտարկել ըստ յուրաքանչյուր դեպքի.
2. 28.10.2024թ. փոխվարչապետ Տիգրան Խաչատրյանի գլխավորությամբ կայացած անձի ֆունկցիոնալությունը գնահատող մասնագետների վարձատրությունը գործավարձի սկզբունքով կազմակերպելու հարցի վերաբերյալ նիստի ՓՎ/141-2024 արձանագրության 3-րդ կետի համաձայն՝ նախատեսվել էր մասնագետների վարձատրությունը գործավարձով իրականացնել 2026 թվականի հունվարի 1-ից:
Ներկայացված նախագիծը չի համապատասխանում վերոնշյալ 2 հանձնարարականներին և նախագծով այն ուժը կորցրած ճանաչելով ստացվում է, որ մասնագետների վարձատրությունը գործավարձով իրականացնելն այդպես էլ չի իրագործվի:
	Ընդունվել է ի գիտություն։ 
02.05.2022թ. վարչապետի մոտ կայացած հաշմանդամության գնահատման համակարգի բարեփոխումների և անձի ֆունկցիոնալության գնահատման համակարգի ներդրման ծրագրի մասին խորհրդակցության Վ/41-2022 արձանագրության 1-ին կետի 2-րդ ենթակետի ա. պարբերությամբ տրված հանձնարարականի համաձայն՝ նախատեսվել էր փորձաքննության գինը դիտարկել ըստ յուրաքանչյուր դեպքի:
Հանձնարարականի կատարման նպատակով ՀՀ աշխատանքի և սոցիալական հարցերի նախարարությունը նախաձեռնեց համապատասխան իրավական ակտի` Կառավարության «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» որոշման նախագծի մշակման աշխատանքները։ Դրա շրջանակում իրականացվել է վերլուծություն, մասնավորապես, անձի ֆունկցիոնալության գնահատման e-disability տեղեկատվական համակարգում առկա մասնագետների և նրանց զբաղվածության վերաբերյալ՝ հիմք ընդունելով 2024 թվականի հունվարի 1-ից մինչև հունիսի 30-ը ընկած ժամանակահատվածի միջինացված ամսական գնահատումների քանակները: Ուսումնասիրության արդյունքում վեր են հանվել խնդիրներ, որոնց պարագայում նախագիծն ընդունվելու դեպքում կխաթարվեր ֆունկցիոնալության գնահատման գործընթացը, մասնավորապես, հիմք ընդունելով այն հանգամանքը, որ Անձի ֆունկցիոնալության գնահատման մասնագետների գրանցման հարթակում բավարար քանակի մասնագետներ այնպիսի մասնագիտությունների գծով ինչպիսիք են՝
հոգեբույժը, վիրաբույժը, նյարդաբանը, էրգոթերապիստը, կինեզիոլոգը, վերականգնողաբանը, գրանցված
չեն: 
Վերոգրյալի համատեքստում առաջարկվեց մասնագետների վարձատրությունը գործավարձով իրականացնել 2026 թվականի հունվարի 1-ից՝  վերոնշյալ  խնդիրները լուծելու ակնկալիքով: Սակայն մասնագետներով ապահովելու խնդիրը բազմիցս քննարկվել է նաև  առողջապահության նախարարության մասնագետների հետ։ Այնուամենայնիվ,  խնդիրները շարունակում են մնալ արդիական, ԱՖԳ մասնագետների   ռեեստրում որոշ մասնագիտացումներով բժիշկների ոչ բավարար չափով համալրվածության պատճառներն ավելի խորքային են, քանի որ որոշ մասնգիտացումներով բժիշկների թիվը սակավ է ողջ առողջապահական համակարգում, հատկապես մարզերում։
Հետևաբար, սույն նախագծով առաջարկվում է հետաձգել անձի ֆունկցիոնալության գնահատման մասնագետների վարձատրությունը գործավճարի սկզբունքով կազմակերպելու հարցը մինչև 2027 թվականի հունվարի 1-ը անձի ֆունկցիոնալության գնահատման բնականոն ընթացքը չխաթարելու նպատակով:

